REPUBLIKA E SHQIPERISE

GJYKATA KUSHTETUESE
KOLEGJI I POSACEM I APELIMIT

Nr. 32 regjistér(JR) Nr. 5 i vendimit
Daté 03.09.2024 Daté 20.01.2026

VENDIM
NE EMER TE REPUBLIKES

Trupi gjykues i Kolegjit té Posagém té Apelimit, i pérbéré nga gjyqtarét:

Rezarta Schuetz Kryesuese

Ina Rama Relatore
Sokol Como Anétar

Natasha Mulaj Anétare
Mimoza Tasi Anétare

— mori né shqyrtim né seancé gjyqgésore publike, mé daté 20.01.2026, ditén e marté, ora 12:30, né
ambientet e Kolegjit t& Posagém té Apelimit, né prani té VVézhguesit Ndérkombétar Theo Jacobs,
me Sekretare Gjyqésore Griselda Muca, ¢éshtjen e Juridiksionit té Rivlerésimit qé i pérket:

ANKUES: Komisioneri Publik Florian Ballhysa.

OBJEKTI: Shqyrtimi 1 vendimit nr. 756, daté 09.04.2024, i Komisionit t&
Pavarur té Kualifikimit, qé i pérket subjektit té rivlerésimit,
znj. Klerona Me¢i, me funksionin ndihmése ligjore prané
Prokurorisé sé Pérgjithshme.

BAZA LIGJORE: Neni 179/b, pika 5 e Kushtetutés s€é Republikés s€¢ Shqipérisé;
neni C, pika 2 dhe neni F, pika 2 e Aneksit t&€ Kushtetutés; neni
63 1 ligjit nr. 84/2016 “Pér rivlerésimin kalimtar t& gjyqtaréve
dhe prokuroréve né Republikén e Shqipéris€”.

Trupi gjykues i Kolegjit té Posacém té Apelimit,

né seancé gjyqgésore publike, té zhvilluar né pérputhje me parashikimet e nenit 65 té ligjit nr.
84/2016 “Pér rivlerésimin kalimtar t€ gjyqtaréve dhe prokuroréve n€ Republikén e Shqipéris€” (né
vijim “ligji nr. 84/2016”), pasi u njoh me parashtrimet e Drejtuesit t& Prokurorisé sé Posagme, té

paragitura népérmjet pérfagésuesit té autorizuar prej tij, z. Altin Dumani, i cili deklaroi hegjen
doré nga ankimi objekt shqyrtimi, si edhe me parashtrimet e subjektit té rivlerésimit, e cila kérkoi
Iénien né fuqi té vendimit t& Komisionit, dégjoi gjyqtaren relatore Ina Rama, si dhe pasi e bisedoi
até,

VEREN:
I. Rrethanat e ¢éshtjes

Subjekti 1 rivlerésimit Klerona Megi (né€ vijim “subjekti i1 rivleré€simit”), n€ momentin e hyrjes né
fuqi t€ nenit 179/b t& Kushtetutés té miratuar me ndryshimet Kushtetuese, me ané té ligjit nr.
76/2016, daté 22.07.2016, si dhe nenit 3, pika 16 e ligjit nr. 84/2016 “Pér rivlerésimin kalimtar té
gjyqtaréve dhe prokuroréve né€ Republikén e Shqipéris€”, ushtronte funksionin e ndihméses ligjore
prané Prokurorisé s€ Pérgjithshme dhe, pér shkak té kétij funksioni, ajo i €shté nénshtruar procesit
té rivlerésimit kalimtar ex-officio.

Komisioni i Pavarur i Kualifikimit (n€ vijim “Komisioni”) ka kryer procesin e rivlerésimit kalimtar
pér subjektin e rivlerésimit mbéshtetur né té 3 (tri) kriteret e vlerésimit pérkatésisht: vlerésimin e
pasuris€, kontrollin e figurés dhe vlerésimin e aftésive profesionale. N&é respektim té
parashikimeve t€ ligjit nr. 84/2016, pérkatésisht t€ neneve 33, 39 dhe 44, Komisioni ka
administruar raportet e hartuara nga strukturat ndihmése si:

- Akti pérfundimtar i kontrollit i Inspektorati i Larté i Deklarimit dhe Kontrollit t€ Pasurive dhe
Konfliktit t& Interesave (né vijim “ILDKPKI”)-sé 1;

- Raporti i Autoritetit Kombétar pér Siguriné e Informacionit t& Klasifikuar (né vijim “AKSIK”)%;
st dhe

- Raporti i Késhillit t& Larté t& Prokurorisé (né vijim “KLP”)3,

2.1. ILDKPKI-ja, né pérfundim t&é veprimeve verifikuese té kryera pér secilén pasuri dhe té ardhur
té deklaruar nga subjekti 1 rivlerésimit, ka konstatuar se:

o deklarimi éshté i sakté né pérputhje me ligjin,

o ka burime financiare té ligishme pér té justifikuar pasurité;

o nuk ka kryer fshehje té pasurisé;

® nuk ka kryer deklarim té rremé;

o subjekti nuk gjendet né situatén e konfliktit té interesit.

2.2. AKSIK-ja ka kryer kontrollin e figurés sé subjektit t€ rivlerésimit Klerona Meci népérmjet
verifikimit t€ deklarimeve dhe t€ dhénave té tjera, me g€llim qé té pércaktohet nése subjekti i
rivlerésimit ka kontakte t&€ papérshtatshme me persona té pérfshiré né€ krimin e organizuar, sipas
parimeve dhe kushteve t€ parashikuara né nenin DH t&€ Aneksit t&€ Kushtetutés dhe né ligjin nr.

Y Raporti i ILDKPKI-sé me shkresén nr. {***} prot., daté 16.01.2018.
2 Raporti mbi kontrollin e figurés me nr. {***} prot., daté 30.10.2017, deklasifikuar plotésisht me vendimin nr. {***},

daté 05.10.2023, té KDZh-sé.
3 Raporti pér analizimin e afiésive profesionale me nr. {***} prot., daté 07.06.2023.

84/2016. N¢é pérfundim t€ procesit verifikues, AKSIK-ja ka dérguar raportin e hartuar pér subjektin
e rivlerésimit, né pérputhje me nenin 39 té ligjit nr. 84/2016, me konstatimin pér pérshtatshméri
pér vazhdimin e detyrés.

2.3. KLP-ja ka kryer vlerésimin e aftésive profesionale, duke rishikuar dokumentet ligjore té
pérpiluara nga subjekti i rivlerésimit Klerona Meci gjaté periudhés objekt rivlerésimi, sipas
shtojcés 4 t€ ligjit nr. 84/2016, dhe duke pérzgjedhur 5 (pes€) dokumente t€ tjera ligjore, sipas njé
sistemi objektiv dhe rastésor, si dhe ka dérguar njé raport t&€ hollé€sishém dhe t€ arsyetuar pér te.

Il. Vendimii Komisionit

Vendimi i Komisionit pér subjektin e rivlerésimit Klerona Megi €shté marré bazuar né té tri kriteret
e vlerésimit t&é pasurisé, kontrollit t€ figurés dhe vlerésimit t€ aftésive profesionale, pér t& cilat
éshté konkluduar se:

3.1. Pér kriterin e vlerésimit té pasurisé: Subjekti i rivlerésimit ka arritur njé nivel té besueshém
né vlerésimin e pasurisé, sipas parashikimit t& shkronjés “a” t€ nenit 59/1 té ligjit nr. 84/2016.

3.2. Pér kriterin e kontrollit té figurés: Subjekti i rivlerésimit ka arritur njé nivel té€ besueshém
né kontrollin e figurés, sipas parashikimit té€ shkronjés “b” t&€ nenit 59/1 t€ ligjit nr. 84/2016.

3.3. Pér kriterin e vlerésimit té aftésive profesionale: Subjekti i rivlerésimit ka nivelin
kualifikues né vilerésimin e aftésive profesionale té kérkuar nga ligji nr. 84/2016.

Né pérfundim té procesit t€ rivleré€simit kalimtar, Komisioni i Pavarur i Kualifikimit, me vendimin
nr. 756, dat€ 09.04.2024, ka vendosur: “Konfirmimin né detyré té subjektit té rivierésimit, znj.
Klerona Megi, ndihmése ligjore prané Prokurorisé sé Pérgjithshme”.

I11.  Ankimi i Komisionerit Publik dhe procedura e shqyrtimit

Kundér vendimit nr. 756, daté 09.04.2024, té Komisionit, ka ushtruar ankim Komisioneri Publik
Florian Ballhysa. Shkaget e ankimit adresohen rreth nevojés pér té€ ushtruar juridiksionin
kontrollues té Kolegjit t&¢ Posacém t€ Apelimit, né drejtim t€ mosdeklarimit t€ pasurive prej
personave t€ lidhur dhe nevojén e kontrollit t€ t€ gjitha pasurive té€ krijuar prej tyre, duke mos e
kufizuar kontrollin vetém né€ pasurité né pérdorim t€ subjektit t€ rivlerésimit. Komisioneri Publik
pretendon se: (i) sjellja e subjektit t€ rivlerésimit me mosdeklarimin e personave té lidhur né
deklaratén e pasurisé vetting; (ii) veprimi i shképutjes nga certifikata familjare né momentin kur
ligji nr. 84/2016 ishte né€ fuqi; (iii) shoqéruar me mungesén e burimeve t&€ ligjshme pér krijimin e
pasurive nga ana e personave té lidhur, familja e origjinés sé€ subjektit, jané rrethana qé tregojné
pér njé qasje t€ subjektit t&€ rivlerésimit q€ e vendosin kété t€ fundit n€ kushtet e zbatimit té nenit
61, pikat 3 dhe 5 t€ ligjit nr. 84/2016.

IV. Vlerésimi i trupit gjykues té Kolegjit té Posacém té Apelimit
A. Mbi procesin gjygésor né Kolegj
i. Juridiksioni i Kolegjit

N¢é zbatim t€ nenit 179/b, pika 5 e Kushtetutés dhe nenit F, pikat 1 dhe 2 t€ Aneksit t€ Kushtetutés,
Kolegji i Posagém i1 Apelimit (n€ vijim “Kolegji”) ka juridiksion (ratione materiae) t&€ shqyrtojé
ankimet kundér vendimeve té Komisionit, lidhur me rivlerésimin e subjekteve, i parashikuar nga
neni 179/b, pikat 3 dhe 4 t&€ Kushtetutés. Pér rrjedhojé, ¢céshtja n€ shqyrtim, duke pasur pér objekt
kund€rshtimin e njé vendimi té€ Komisionit mbi bazén e ankimit t&¢ Komisionerit Publik dhe duke
mos qené né kushtet e parashikuara nga neni E, pika 2 e Aneksit t& Kushtetutés, bén pjesé né
juridiksionin e Kolegjit.

ii. Legjitimimi i ankuesit

Komisioneri Publik legjitimohet (ratione personae), n€ kuptim t€ nenit 179/b, pika 5 e
Kushtetutés, neneve C, pika 2 dhe F, pika 2 e Aneksit t&€ Kushtetutés, si dhe nenit 63, pika 1 e ligjit
nr. 84/2016 dhe (ratione temporis), pasi ankimi €shté depozituar prané Komisionit brenda afatit
ligjor prej 15 ditésh nga data e njoftimit t& vendimit t&€ Komisionit, né pérputhje me parashikimet
e nenit 63, pikat 1 dhe 2 t& ligjit nr. 84/2016.

iii. Forma dhe ményra e shqyrtimit té ¢céshtjes

Né pérputhje me nenin 65, pika 3 e ligjit nr. 84/2016, shqyrtimi i ankimit ndaj vendimit nr. 756,
daté 09.04.2024, té Komisionit, duke gené se éshté ushtruar nga Komisioneri Publik, u zhvillua né
seancé gjygésore publike.

Né seancén gjyqésore publike té datés 20.01.2026, né zbatim té pércaktimeve té nenit 179/b, pika
8 e Kushtetutés dhe nenit 199, paragrafi 2 i Kodit té€ Procedurés Civile, trupi gjykues vendosi
kalimin procedural té ankuesit nga Komisioneri Publik Florian Ballhysa, te Drejtuesi i Prokurorisé
sé Posacme, z. Klodjan Braho, i cili u pérfagésua né gjykim nga z. Altin Dumani, sipas tagrave té
pérfagésimit té pasqyruara né autorizimin nr. {***} prot., daté 15.01.2026.

B. Né lidhje me kérkesén pér hegjen doré nga ankimi

Né seancén gjyqgésore té caktuar pér gjykimin e ¢éshtjes, Drejtuesi i Prokurorisé sé Posacme,
népérmjet pérfagésuesit té tij, né parashtrimet hyrése té gjykimit, pas njé analize té shkageve té
ankimit té Komisionerit Publik, parashtroi edhe vlerésimin e tij né raport me to, duke potencuar
né ményré té pérmbledhur se:

i. Gjen té bazuar konkluzionet e Komisionit, dhe t& Komisionerit Publik né ankimin e datés
01.08.2024, lidhur me faktin se prindérit e subjektit jané persona té lidhur dhe me
mosdeklarimin e tyre né deklaratén vetting, subjekti ka shmangur detyrimin pér deklarim té
pasurisé dhe té interesave privaté té personave té lidhur. Pra, subjekti ka béré njé deklarim
té pasakté né deklaratén vetting.

Faqja 4 nga 7



11.

12.

13.

14.

15.

ii. Lidhur me pasuring apartament banimi me sip. 102 m?, né Tirané, né pérdorim té subjektit
té rivlerésimit, Drejtuesi i Prokurorisé sé Posacme, bazuar né elementét: (a)
likuidimet/pagesat pér krijimin e késaj pasurie provohet té jené kryer népérmjet
transaksioneve bankare nga llogari rrjedhése e té atit té subjektit prané Raiffeisen Bank: (b)
llogaria nga e cila éshté kryer pagesa rezulton e krijuar né vitin 2013, kohé pérpara se
subjektit i rivlerésimit té merrte detyrén e ndihméses ligjore; (c) subjekti i rivlerésimit nuk
gézon té drejta reale pér pasuriné objekt kontrolli; (d) subjekti i rivlerésimit ka pérmbushur
detyrimin ligjor té deklarimit té pasurisé né pérdorim né deklaratén vetting, vleréson té drejté
konkluzionin e Komisionit se: [...]. Né pérfundim, pér sa mé sipér, Komisioni ¢gmon se edhe
mungesa e burimeve té ligjshme gé mund té rezultojé nga analiza financiare e kryer, duke
mos pérfshiré né té té ardhurat nga interesat bankaré, nuk duhet té konsiderohet si njé
rrethané gé e vendos subjektin e rivlerésimit né kushtet e njé deklarimi té pamjaftueshém,
sipas parashikimit té nenit 61, pika 3 e ligjit nr. 84/2016 [...]

iii. Lidhur me pasuriné e luajtshme té llojit automjet me targé /***?, né vlerén 3500 euro +
vlerén e zhdoganimit, deklaruar nga subjekti i rivlerésimit né deklaratén vetting me burim
krijimi té ardhurat personale té té atit, vlerésojmé se gjen zbatim arsyetimi i mésipérm.

Mbéshtetur né konkluzionet e mésipérme, Drejtuesi i Prokurorisé sé Posagme, né zbatim té nenit
179/b, pika 8 e Kushtetutés, ka vendosur hegjen doré nga ankimi i paragitur nga Komisioneri
Publik ndaj vendimit nr. 756, daté 09.04.2024, té Komisionit té Pavarur té Kualifikimit, dhéné pér
subjektin e rivlerésimit Klerona Megi.

Subjekti i rivlerésimit, pasi u njoh me deklarimin pér hegje doré nga ankimi té Drejtuesit té
Prokurorisé sé Posagme, kérkoi I&nien né fuqi té vendimit té¢ Komisionit.

C. Vlerésimi i Kolegjit té Posagém té Apelimit

Trupi gjykues, pasi €sht€ njohur me: (i) ankimin e paraqitur nga Komisioneri Publik Florian
Ballhysa, kundér vendimit nr. 756, daté 09.04.2024, t€ Komisionit, i cili ka konfirmuar né€ detyré
subjektin e rivlerésimit Klerona Megi; (ii) parashtrimet me shkrim dhe t€ referuara né seancé
gjyqésore t€ Drejtuesit t&€ Prokurorité s€ Posagme, né t€ cilat deklaroi se ka vendosur t€ hegé doré
nga ankimi; si dhe (iii) parashtrimet e subjektit t€ rivleré€simit, me té cilat kérkoi 1€nien né fuqi té
vendimit t€ Komisionit, analizon sa vijon.

Kushtetuta, né nenin 179/b, pika 5 e saj, parashikon se: Rivilerésimi kryhet nga Komisioni i Pavarur
i Kualifikimit, ndérsa ankimet e subjekteve té rivlerésimit ose té Komisionerit Publik shqyrtohen
nga Kolegji i Apelimit prané Gjykatés Kushtetuese [ ...] dhe, sipas késaj dispozite kushtetuese, jané
subjekti i1 rivlerésimit dhe Komisioneri Publik ata qé véné né lévizje Kolegjin e Posacém té
Apelimit, pér kontrollin e vendimeve t€ Komisionit t€ Pavarur t€ Kualifikimit, mbi bazén e ankimit
té paraqitur prej tyre.

Neni 179/b, pika 10 e Kushtetutés parashikon se procedurat dhe kriteret e rivlerésimit rregullohen
sipas parashikimeve t& Aneksit t€ Kushtetutés dhe ligjit nr. 84/2016.

Né nenin F, pika 2 e Aneksit t€ Kushtetutés, parashikohet se: Ndaj vendimeve té Komisionit mund
té ushtrojné ankim prané kétij Kolegji subjekti i rivlierésimit dhe Komisioneri Publik, sipas ligjit,
me pérjashtim té vendimeve té marra, sipas nenit E, paragrafi 2 i Aneksit. Né referencé té kétyre
dispozitave kushtetuese, sidomos parashikimeve né nenin 179/b, pika 10 e Kushtetutés, trupi
gjykues ¢mon se mjeti procedural i heqjes doré nga ankimi, i Drejtuesit t€ Prokurorisé sé Posagme,
né kuadér té procesit té rivleré€simit, do t€ rregullohet sipas parashikimeve té ligjit nr. 84/2016.

Ndérsa né dispozitat e vecanta té ligjit nr. 84/2016, nuk gjenden rregullime t€ posagme pér t’i
dhéné zgjidhje njé situate si kjo e rastit objekt shqyrtimi, trupi gjykues véren se né nenin 4, pika 6
e kétij ligji parashikohet se: Kur éshté rasti, institucionet e rivlerésimit mund té zbatojné edhe
procedurat e parashikuara né Kodin e Procedurave Administrative ose né ligjin “Pér gjykatat
administrative dhe gjykimin e mosmarréveshjeve administrative”, nése kéto procedura nuk jané
parashikuar nga dispozitat e Kushtetutés ose té kétij ligji.

N¢é kété kontekst, né kushtet kur si Kushtetuta edhe ligji nr. 84/2016 nuk i rregullojné drejtpérdrejt
procedurat né lidhje me institutin e heqgjes doré nga ankimi, né referencé té€ ligjit nr. 49/2012 “Pér
gjykatat administrative dhe gjykimin e mosmarréveshjeve administrative”, 1 ndryshuar,
konkretisht t€ nenit 1, pika 2, ku parashikohet se: Dispozitat e kétij ligji plotésohen me
parashikimet e Kodit té Procedurés Civile, me pérjashtim té rasteve dhe pér aq sa ky ligj nuk
parashikon ndryshe, dhe t€ nenit 44 té tij, né té cilin parashikohet se: Mjetet dhe afatet e ankimit
té vendimeve té gjykatave administrative jané té njéjta me ato té parashikuara né Kodin e
Procedurés Civile, pérveg kur parashikohet ndryshe né kété ligj — trupi gjykues ¢cmon se pér té
zgjidhur situatén konkrete duhet t’u referohet dispozitave té posagme té Kodit t€ Procedurés Civile,
qé rregullojné institutin e heqjes doré nga ankimi dhe pasojat ligjore qé prodhon ushtrimi i késaj
té drejte t€ ankuesit.

Né kéto kushte, né konsideraté t& deklarimit t&¢ Drejtuesit t& Prokurorisé sé Posagme® se heq doré
nga ankimi 1 paraqitur nga Komisioneri Publik kundér vendimit nr. 756, daté¢ 09.04.2024, t&
Komisionit, n€ zbatim té parimit se ankuesi, statusin procedural té té cilit e ka fituar Drejtuesi 1
Prokurorisé s€ Posagme, pér shkak té kalimit procedural, €shté dhe mbetet titullari dhe disponuesi
1 vetém 1 mjetit procedural pér t€ kundérshtuar vendimet e Komisionit né Kolegjin e Posacém té
Apelimit, trupi gjykues vleréson se gjendet para zbatimit t€ detyrueshém té nenit 463 t€ Kodit té
Procedurés Civile, né té cilin parashikohet pasoja ligjore e heqjes doré nga ankimi, sipas kétij
pércaktimi: Né ¢do fazé té gjykimit té ¢éshtjes né apel, ankuesi ose pérfaqésuesi i tij mund té heqé
doré nga ankimi. Né kété rast, vendoset pushimi i shqyrtimit té ¢éshtjes né Gjykatén e Apelit.

Sa mé sipér, trupi gjykues ¢mon se veté Kolegji nuk ka mé 1€nd€ procedurale pér t€ shqyrtuar
¢éshtjen pér t& cilén éshté véné né l1évizje dhe, n€ zbatim té dispozités sé cituar mé lart, duhet t&
pushojé shqyrtimin e késaj ¢éshtjeje né kété fazé t&€ procesit. Trupi gjykues sjell né vémendje
jurisprudencén e Kolegjit, e cila ka pranuar referimet pér zgjidhjen e ¢éshtjes né rastin e hegjes
doré nga ankimi té paraqitur prej palés ankuese, pikérisht n€ dispozitat e cituara mé lart.

4 Té cilat jané té njéjta me parashtrimet me shkrim té nénshkruara prej tij e té administruara né Kolegj me shkresén
nr. {***! prot., daté {***}.

22,

N¢ kété kuptim, trupi gjykues, duke ndjekur té€ njéjtén logjiké referuese, até té€ dispozitave té cituara
mé lart, konstaton se vendimi nr. 756, daté€ 09.04.2024, i Komisionit, ndaj t€ cilit ishte ushtruar
ankim, prej t€ cilit u hoq doré nga Drejtuesi i Prokuroris€ sé Posagme, n€ ushtrim té funksioneve
t¢ Komisionerit Publik, do t€ konsiderohet se merr formé té preré né momentin qé¢ Kolegji merr
vendimin pér pushimin e shqyrtimit t€ késaj ¢€shtjeje. K&te situaté ligjore e rregullon qartésisht
parashikimi i nenit 451, germa “b” e Kodit t& Procedurés Civile, e cila pércakton se: Vendimi i
givkatés merr formé té preré kur nuk éshté béré ankim kundér tij brenda afateve té caktuara nga
ligji ose kur ankesa éshté térhequr.

Pérfundimisht, trupi gjykues vlerésoi se, pér shkak té heqjes doré nga ankimi prej ankuesit,
shqyrtimi 1 ¢éshtjes né Kolegjin e Posacém t& Apelimit duhet t&€ pushohet.

PER KETO ARSYE,

trupi gjykues, bazuar n€ nenin 4, pika 6 e ligjit nr. 84/2016 “Pér rivlerésimin kalimtar t& gjyqtaréve
e prokuroréve né Republikén e Shqipéris€” dhe né nenet 451, germa “b” e 463 t& Kodit té
Procedurés Civile,

VENDOSI:

1. Pushimin e shqyrtimit té ¢éshtjes (JR) nr. 32/2024, né Kolegjin e Posacém té Apelimit, gé i
pérket ankimit té Komisionerit Publik kundér vendimit nr. 756, daté 09.04.2024, té Komisionit
té Pavarur té Kualifikimit, pér subjektin e rivlerésimit Klerona Megi.

2. Ky vendim éshté pérfundimtar dhe ka efekt té menjéhershém.

U shpall sot, né Tirané, mé daté 20.01.2026.

ANETAR ANETARE ANETARE
Sokol COMO Natasha MULAJ Mimoza TASI
nénshkrimi nénshkrimi nénshkrimi
RELATORE KRYESUESE
Ina RAMA Rezarta SCHUETZ
nénshkrimi nénshkrimi

